
GOUVÈNÈ CUOMO ANONSE KANPAY POU TOURIS NAN SEZON LOTÒN AK LIVÈ NAN TÈS ANSANM 

AVÈK MTA  

 

I Love NY Ap Pran Ray avèk Premye Tren ‘I Love NY’ yo 

 

Jodi a, Gouvènè Andrew M. Cuomo te anonse lansman yon nouvo kanpay I Love New York nan tèt 

ansanm avèk Metropolitan Transportation Authority (MTA) pou fè pwomosyon pou touris la pandan 

sezon lotòn ak livè toupatou nan Eta a. Kanpay la ap itilize estrateji reklam tounèf pou atire anpil moun, 

tankou lansman premye Tren “I Love NY” nan navèt Grand Central-Times Square ki gen tren ki kouvri nèt 

nan anbalaj deyò a epi ki gen anons yo andedan. Kanpay touris la finanse nèt avèk bidjè touris Eta a san 

okenn frè siplemantè nan MTA oswa vwayajè yo.  

 

Gouvènè Cuomo di konsa, “Plis pase uit milyon moun vwayaje nan sistèm transpò Eta a chak jou, sa ki fè li 

veyikil ki ideyal pou fè pwomosyon pou tout sa Eta New York gen pou ofri touris yo ak sitwayen yo. Sa a se 

yon vrè apwòch inik pou eta a – k ap pran avantaj nan fòs kouraj Vil New York pou montre kokennchenn 

destinasyon ki egziste toupatou ak lwen rejyon metwopoliten an, ansanm ak zòn k ap retounen nan 

aktivite yo apre Sandi ki bezwen sipò ekonomik siplemantè. Lè nou asosye avèk MTA, n ap fè yon pa anplis 

pou simaye mesaj la: destinasyon touris New York ap rele, epi MTA kapab ede ou ladan.”  

 

Deplwaman materyèl pwomosyon ki pa t janm fèt toupatou nan rezo MTA se pati angajman $60 milyon 

dola Gouvènè a, li te anonse nan Konferans sou Touris la byen bonè ane sa a, pou ankouraje vwayajè yo 

vizite Eta New York. Kanpay la pral konsantre sou fason pou jwenn anpil milyon Nouyòkè ak lòt moun ki 

vwayaje nan rezo tren, otobis ak tren banlye MTA chak jou, pou ankouraje yo “sòti nan vil la” pou vizite 

antrepriz pwodiksyon diven, mize, espas istorik ak atraksyon deyò ki toupatou nan zòn sèvis Metro-

North Railroad ak Long Island Rail Road, ak pi lwen.  

 

Efò kanpay ikonik I Love New York ki fèt chak ane gen ladan efò pou jwenn moun ki pa Nouyòkè ak 

moun k ap viv nan pati nò eta a pou yo vizite senk minisipalite yo ak efò sezonye k ap fèt pou fè 

pwomosyon pou plizyè kalite atraksyon rès eta a. Ane sa a, Gouvènè Cuomo te lanse kanpay la avèk 

nouvo estrateji reklam ak pi gwo bidjè li nan listwa. 

 

Thomas Prendergast, Prezidan ak Direktè Jeneral MTA, di konsa, “Fè pwomosyon pou vwayaj lwazi 

toupatou nan rezo tranzit nou se yon lòt fason MTA sipòte ekonomi rejyonal la. Pandan tout ane a, MTA 

ap travay avèk endistri touris la pou devlope epi ankouraje pake espesyal, pri tikè avèk rabè ak atraksyon 

sezonye ki mete plis kliyan nan tren yo epi ki distribiye lajan touris la toupatou nan rejyon sèvis MTA nan 

12 konte yo. Estrateji reklam tounèf Gouvènè a ane sa a ap jwenn plis atansyon epi l ap bay plis touris 

toupatou nan rejyon an pase anvan, epi nou kontan paske MTA kapab ogmante kantite pasaje touris li 

yo epi patisipe nan efò sa a.” 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Touris se senkyèm pi gwo patwon nan eta New York. Li sipòte plis pase 700.000 djòb epi li kreye anpil 

dizèn milya dola nan revni pou eta a ak biznis yo. Li se yon faktè ekonomik enpòtan pou eta nou an epi 

nou pran angajman pou montre resous eta nou an pou vizitè yo ak enpak ekonomi yo bay la. Patenarya 

sa a avèk MTA ap pèmèt nou jwenn resous ki disponib pou pwogrè ekonomik nan eta a.” 

 

Kanpay sezon lotòn ap kontinye pandan kat reklam “I Love NY” ap pase nan 10 mache nan rejyon an epi 

deyò eta a, pandan emisyon nasyonal yo lematen ak nan nouvèl lokal, espò ak rezo kab televizyon. Li 

pose mesaj Gouvènè a “Get Outta Town” pandan yo ankouraje moun k ap gade yo pou yo fè eksperyans 

avèk resous touris Eta New York avèk sèn bèl imajri lotòn k ap mennen nan eksperyans rekòlt, jou ferye 

ak espò nan sezon lotòn nan eta a. 

 

Pwogram kanpay sezon lotòn nan ap kòmanse avèk patenarya MTA men nan pwochen kèk semèn yo, l 

ap deplwaye nan ayewopò yo pou agrandi relasyon avèk Port Authority. Objektif jeneral la se pou kreye 

sansibilizasyon resous touris pati nò a ak pakèt kantite chwa vwayaj nan Eta New York. 

 

Anplis viziblite tren ki kouvri ak otoka yo, kanpay I Love New York pral itilize lòt resous reklam sa yo: 

• 6.400 afich anons nan platfòm yo, tren yo, metwo yo ak otobis yo 

• Videyo k ap fè reklam nan plis pase 100 antre metwo nan Manhattan ki ekipe avèk Pano Iben 

Dijital 

• Pano videyo dijital yo toupatou nan koulwa prensipal Grand Central Terminal ak nan zòn 

pasaje  Long Island Rail Road nan Penn Station 

 

Apati jodi a, moun kapab wè navèt I Love NY 42nd Street ki kouvri nèt pou pwochen kat semèn yo.  

 

Vizite banyè Enfòmasyon Touris la nan sitwèb www.mta.info pou kòmanse planifye yon vwayaj avèk 

MTA. Pou jwenn plis enfòmasyon sou touris nan New York, ale nan sitwèb www.iloveny.com.  

